
САМАЯ ЦУДОЎНАЯ 

 
Працую інжынерам па эксплуатацыі машынна-трактарнага парка ў калгасе імя Леніна. Да 

прызыву вучыўся ў Шаркаўшчынскай аўташколе ДТСААФ. За выкананне інтэрнацыянальнага 

абавязку ў 1981 годзе ўзнагароджаны медалём «За адвагу». У арміі стаў па-іншаму глядзець на 

свет, больш даросла і нават прыдзірліва. 

У час службы ў ДРА прыняў удзел у баявой тэхнічнай ахове аўтакалон, якія рухаліся ў 

СССР і назад. Галоўная задача – у выпадку абстрэлу душманамі вывесці ўсе аўтамабілі ў 

бяспечнае месца. Баявыя аперацыі былі частымі. Любой цаной выратоўвалі аўтакалоны. 

У арміі павысіў свае веды па будове, ваджэнню, эксплуатацыі аўтамабіля ў цяжкіх умовах. 

Нядрэнна страляю. 

Усе салдаты, якія пабывалі ў Афганістане, асабліва шануюць пачуццё дружбы. Яшчэ 

Сувораў гаварыў некалі словы, якія і сёння памятаюць нашы рабяты: «Сам – гінь, але таварыша 

выручай!». 

Хачу пажадаць будучым воінам мацней сябраваць са спортам, навучыцца таварыскасці і 

дружбе. I, канечне ж, любіць нашу Радзіму. Трэба зразумець, што наша Радзіма – самае цудоўная, 

прыгожая і справядлівая дзяржава на свеце. 

